
Gotica e moderna en Val Stussavgia

 � (ls/fmr) L’ovra electrica 
amez la Val Stussavgia è in ba-
jetg dominant ed in resultat da 
la said electrica da la Svizra en 
ils onns 1950 e 1960. Il profes-
sur da l’ETH William Dunkel 
(1893–1980) ha mussà cun sia 
construcziun da l’onn 1957 ina 
sensibilitad per la cuntrada. La 
centrala idraulica è in punct da 
cuntrast modernistic tar la ba-

selgia gotica tardiva da la val. La 
halla da maschinas sa mussa 
cun ina furma clera, leva ed ele-
ganta. Ina front da fane stras su-
ra sclerescha il bajetg d’atschal. 
Per rinforzar il cuntrast è il ba-
jetg tecnic concepì senza emp-
rests da l’architectonica indige-
na. Quai è ina furma d’avischi-
naziun abstracta ed intellectua-
la al context tradiziunal. 

L’ovra electrica en Stussavgia 
è in da 52 edifizis che la Lia gri-
schuna per la protecziun da la 
patria preschenta en il decurs 
da quest onn sin in’atgna pagi-
na d’internet. L’idea da l’ac-
ziun, numnada «52 beste Bau-
ten», è da preschentar edifizis 
extraordinaris dals onns 1950–
2000 e da sensibilisar il public 
per lur valur culturala.

